
 
 
 

Joullrääuh! 
 
“Cistt Vuâsppåʹdde õllâdvuõđâst, määdd âʹlnn rääuh  oummi kõõskâst, koid son rääʹǩǩast”,  čõõđte aʹŋǧǧel 
joullevaŋǧeʹliumâst. Aʹŋǧǧli iʹlmmtõs puõʹđi  še vuõssmõs  joullân veäʹlšteei maaiʹlm kõʹsǩǩe. Tâʹl še leʹjje 
vueʹsttšiõttõõllmõõžž, vääin da tuärrmõõžž.    

Håʹt norldõkteâđai mieʹldd vääin maaiʹlmest liâ tän eeʹǩǩčueʹđest occnam 1900-loʹǩǩe veʹrddeeʹjen, nuʹtt 
tuõđâsvuõttân  še tän jooul vueʹlnn määŋgas oummu jouʹdde  põõllâd jiõggâz ooudâst vääin peâddai 
kõõskâst. Jeärbõʹžžen joordam da maaʹltâsttam Etiopia jåʹttlânji ruâššjõõvvi siiskâžvääin siviilǩiõrddi  
peäʹlest. 

Håʹt vuäǯǯap Lääʹddjânnmest jieʹlled čiŋŋlõs rääuhpoodd, toʹbdde kuuitâǥ määŋgas õhttsažkååddlaž 
jieʹllemvueʹj jiiʹjjen jânnmest še veäʹlasvuõttân. Leäm še jiõčč peʹcclâsttam õhttsažkååʹdd huânnʼnõõvvâm  
mainstemtobdlmest. Sosiaalʼlaž media saǥstõõllâmvuâlai mieʹldd kuästtai äiʹǧǧ aaiʹji što rääuh lij kuʹǩǩen. 
Davai ǥu še tõk, koʹst jääutai fiʹttje järrsid oummid puästtad da čâʹcǩǩe saaʹnivuiʹm, luâšttõõđči rääuh da 
pueʹrr tätt.  

Što rääuh vuäǯǯči lââʹss, taarbšeb rääuhtuejjeeʹjid, rääuh raajjʼjid. Âʹlddpirrõzstad, doomâst,škooulâst, 
tuâjjpaaiʹǩin ton vuäitak leeʹd rääuhtuejjeei puõʹtti joullân. Rääuh âʹlddpirrõõzzâst nårrai siõmm aaʹššin da 
saaʹnin. Späʹsseb da proʹsttjõs liâ vääžnʼjummus rääuh- sääʹn oummi kõskksast kõskkvuõđâst. 

Toʹben koʹst jooul päärnaž Isõs lij kõskksest, toʹben räʹjje rääuh. Jiâ Isõõzz tuʹššen säärn Rääuh ruhttnõʹžžen. 
Isõs vuäitt muʹtted oummu čâđđam, da puʹhtted tõõzz rääuh. Tõt rääuh ij leäkku pâi rääuhlõs miõll leʹbe 
rääuhlõs jeäll, ba tõt lij mii-ne   čiŋŋlab. Tõt lij Vuâsppåʹd  rääʹǩǩesvuõđ mieʹldd puʹhttem rääuh. 

Isõs, rääuh ruhttnaž joullad blouslâkkaž! 
 
Oulust adveeʹnt vueʹlnn 2021 
 

 
Jukka Keskitalo 
  
Oulu aaʹrhelkååʹdd aaʹrhel 
 


